
 
 
 
 

የሚኒሶታ የካሳ ማሳወቂያ  
 

 
1. ገቢዎች 
 
የእርስዎ ገቢዎች የሚያካትቱት የአሽከርካሪ የጉዞ ክፍያ እና ተጨማሪ ክፍያዎች (አግባብነት ካለው)፣ ሲሆን ይህም ከታች በዝርዝር 
የተቀመጠና በአሽከርካሪ እዝል ውስጥ የተብራራ ነው።  
 
የአሽከርካሪ የጉዞ ክፍያ 
 
ለእያንዳነዱ ለተጠናቀቀ ጉዞ የአሽከርካሪ የጉዞ ክፍያ ያገኛሉ። የአሽከርካሪ የጉዞ ክፍያ የሚከተሉትን ሊያካትት ይችላል፦ 
 

1. መነሻ ታሪፍ ወይም የማንሻ ዋጋ መጠን፣ በተጨማሪም በLyft በሚለካው የጉዞው ትክክለኛ ሰዓት እና ርቀት ላይ በመመስረት 
የሚከፈል ተጨማሪ መጠን። አግባብነት ያለው የመነሻ ታሪፍ እና/ወይም የማንሻ ክፍያ መጠን እና በአንድ ማይል የሚወጣ ወጪ 
ጉዞው በሚገኝበት ቦታ ላይ የተመሰረቱ ናቸው።  በአሽከርካሪ ዳሽቦርድዎ ላይ የሚታየው የዋጋ ተመን ካርድ የመነሻ ታሪፍ 
ወይም የማንሻ ዋጋን፣ እንደዚሁም የአንድ ማይል እና ደቂቃ ወጪን ይዘረዝራል።  
 

2. የራይድ ጥያቄውን ከመቀበለዎ በፊት የዋጋ መጠየቂያ የሚላክልዎት የቅድሚያ የአሽከርካሪ ታሪፍ። በቅድሚያ የሚከፈል 
የአሽከርካሪ ታሪፍ የተለያዩ ሁኔታዎችን በመጠቀም ይሰላል፤ ይህም የሚገመተው ጊዜ እና ርቀት፣ መነሻ ሰዓት እና ርቀት፣  በገበያዎ 
ውስጥ ያሉ ተሳፋሪዎች ፍላጎት እና ሌሎች የአሁናዊ የገበያ ሁኔታዎችን ይጨምራል። በቅድሚያ የሚከፈል የአሽከርካሪ ታሪፍ 
ይከፈልዎታል፤ ይሁን እንጂ፣ በጉዞው ላይ ወሳኝ የሆኑ ለውጦች ከተደረጉ በLyft ውሳኔ መሰረት ይህ መጠን ሊስተካከል 
ይችላል።  
 

ተጨማሪ ክፍያዎች  

አግባብነት ካለው፣ ተጨማሪ ክፍያዎችንም ሊያገኙ ይችላሉ፤ እነርሱም የሚከተሉትን ይጨምራሉ፦ 
 

1. ተሳፋሪው ለእርስዎ የሚሰጠው ቲፕ ወይም ጉርሻ 
2. ጉዞ ሲሰረዝ የሚሰጥ ክፍያ 
3. እርስዎን ወክለን የምንሰበስበው ማንኛቸውም ክፍያዎች ወይም ተጨማሪ ክፍያዎች እንደ የክፍያ መጠየቂያዎች፣ የጉዳት 

ክፍያዎች እና የጥበቃ ጊዜ ክፍያዎች የመሳሰሉ 
4. የራይድ መጋራት አገልግሎት በመስጠትዎ ምክንያት የሚያገኟቸው ቦነሶች ወይም ማትጊያዎች  

 
Lyft ከተሳፋሪዎች አግባብነት ያለው የሽያጭ ታክስ፣ ተጨማሪ ክፍያዎች፣  የአየር ማረፊያ ክፍያዎች፣ እና Lyft በህግ ወይም በስምምነት 
ሰብስቦ ለሶስተኛ ወገኖች ገቢ እንዲያደርግ የሚገደዳቸው ወይም የሚፈቀዱ ማንኛውም የግዛት ወይም የአካባቢ ክፍያዎች፣ ተጨማሪ 
ክፍያዎች ወይም ታክሶች። እነዚህ ወጪዎች ከእርስዎ ገቢ ላይ አይቀነሱም።  
 
ዝቅተኛው ማካካሻ 
 
መነሻቸው ከሚኒሶታ ለሆኑ ጉዞዎች፣ ዝቅተኛው ማካካሻ በደቂቃ እና በማይል ፎርማት እንደሚከተለው ይከፈላል፦ 
 

1. አሽከርካሪው አንድን ተሳፋሪ ሲያጓጉዝ $1.28 በአንድ ማይል እና $0.31 በደቂቃ  ("የተያዘ ጊዜ")፤  
2. አግባብነት ካለው፣ ለሚኒሶታ ሕግ አንቀጽ §§ 299A.11 to 299A.17 ተገዥ በሆነ ተሽከርካሪ አንድን ተሳፋሪ 

ላጓጓዘ አሽከርካሪ ለአንድ ማይል  ተጨማሪ  $0.91 የሚከፈለው ሲሆን፣  ዊልቼር ማጥበቂያ መሳሪያ ጥቅም ላይ 
መዋል አለመዋሉ ከግምት ውስጥ አይገባም፤ 

3. አሽከርካሪው ተሳፋሪውን ለመጫን ከተንቀሳቀሰ በኋላ  የጉዞ ጥያቄው በLyft ወይም በአሽከርካሪው ከተሰረዘ፣ ተሳፋሪ 
ከሚከፍለው ማንኛውም የጉዞ ስረዛ ክፍያ ላይ 80 በመቶ፤ 

4. አሽከርካሪው አንድን ተሳፋሪ ሲያጓጉዝ የሚከፈለው ዝቅተኛ ክፍያ $5.00 ነው፤  
5. በ14 ቀን የገቢ ጊዜ ውስጥ ያገኙት ገቢ በዚህ ጊዜ ውስጥ ከላይ ከተዘረዘሩት ታሪፎች ያነሰ ከሆነ፣ በ(x) በገቢው ወቅት 

በነበረዎት ገቢ እና (y) በገቢው በዚህ ጊዜ ውስጥ ለተሰማሩ ጊዜዎች ሁሉ ለማግኘት የሚያስፈልጉ ገቢዎች መካከል 
ካለው ልዩነት ጋር እኩል የሆነ ተጨማሪ መጠን ይከፈልዎታል።   

https://www.lyft.com/terms/driver-addendum
https://www.lyft.com/drive/rate-card


 
 
 
 

6. የተሰጡ ድጋፎች ከዚህ በላይ በተገለፀው ዝቅተኛው ማካካሻ ውስጥ አልተካተቱም። 
7. ከጃንዋሪ 1፣ 2027 ጀምሮ ከላይ የተገለጸው ዝቅተኛ ማካካሻ ዓመታዊ ማስተካከያ ይደረግበታል፣ ይህም ከግዛት አቀፍ 

ዝቅተኛ መነሻ ደመወዝ ተመሳሳይ ሒደትን ይከተላል፣ በሚኒሶታ  ሕግ አንቀጽ §§ 177.24 መሰረት።  
 
የLyft ክፍያዎች 
 
ተሳፋሪዎች ለእርስዎ የሚከፍሉት ክፍያ የLyft ክፍያዎችን ይጨምራል፣ ይህም የአገልግሎት ክፍያ እና የመተግበሪያ ክፍያ (በአንድ ላይ 
“የLyft ክፍያዎች”) የሚያካትት ነው።  Lyft የእርስዎ ውስን ሰብሳቢ ወኪል በመሆን ከተሳፋሪዎች ያለዎትን ዕዳ ይሰበስባል እና የLyft 
ክፍያዎችን ቀንሶ የተሳፋሪ ክፍያን ለእርስዎ ያስተላልፋል። 
 

1. የአገልግሎት ክፍያ፦ ትራንስፖርት በሚሰጥበት ወቅት በታሪፍ ካርድ ላይ በተገለጸው መሰረት ለእያንዳንዱ ጉዞ የተወሰነ መጠን። 
 

2. የመተግበሪያ ክፍያ፦ የተሳፋሪውን ክፍያ የሚመጥንና የሚከተሉት ተቀናሽ የሚደረጉበት የተለያየ መጠን፦ (i) የአሽከርካሪ ክፍያ፣ 
(ii) ሰብስበን ወደ እርስዎ የምንልካቸው ክፍያዎች ወይም ተጨማሪ ክፍያዎች፣ (iii) የአገለግሎት ከፍያ፣ (iv) Lyft 
የሚሰበስበው ማንኛውም የሶስተኛ ወገን ክፍያ፣ እና (v) የራይድ መጋራት አገልግሎቶችን በመስጠትዎ ምክንያት የሚያገኟቸው 
ቦነሶች ወይም ማትጊያዎች።  

 
 
የገቢዎች ድግግሞሽ እና ተደራሽነት፦ 
 
እርስዎ በመረጡት የክፍያ መንገድ በኩል በየሳምንቱ ወዲያውኑ ይከፈልዎታል። ከዚህ ዓይነት ሳምንታዊ ክፍያ ጋር የተያያዙ ክፍያዎች 
የሉም። በየሳምንቱ ሳይሆን ከዚያ በፊት እንዲከፈልዎ መጠየቅ ይችላሉ፣ ነገር ግን ክፍያ መክፈል አለብዎት (የእኛን የፈጣን ክፍያ ገጽ ላይ 
ተጨማሪ መረጃ ያግኙ)።  
 
የሳመንታዊ ገቢ መግለጫ በመተግበሪያው የአሽከርካሪ ክፍያ ክፍል ውስጥ እዚህ ለእርስዎ ዝግጁ ይሆናል። በተጨማሪም፣ የክፍያ 
ምርጫዎትን መተግበሪያው ውስጥ እዚህ መቀየር ይችላሉ።  
 
 
2. ከክፍያ ጋር የሚሰጥ የቤተሰብ እና የሕክምና ፈቃድ 
 
ብቁ ሆነው ሲገኙ፣ በሚኒሶታ ሕግ ምዕራፍ 268B ላይ በተደነገገው መሰረት ከክፍያ ጋር የሚሰጥ የቤተሰብና የሕክምና ፈቃድ ጥቅማ 
ጥቅሞችን የመምረጥ መብት አለዎት። 
 
3. አድሎአዊ ልዩነት አለማድረግ 
 
ዘር፣ ብሔር፣ ቀለም፣ እምነት፣ ሃይማኖት፣ ጾታ፣ የአካል ጉዳት፣ የፆታ ዝንባሌ፣ የጋብቻ ሁኔታ፣ ወይም የፆታ ማንነትን ጨምሮ በማንኛውም 
ጥበቃ የሚደረግለት ክፍል አባልነትዎ ምክንያት አድሎአዊ ልዩነት አይደረግብዎትም፣ እናም መብትዎ ተጥሶ ሲገኝ ደግሞ በሕጉ ስር 
የተደነገጉ መፍትሄዎችን የማግኘት መብት አለዎት።   
 
4. መብቶች እና መፍትሔዎች 
 
በማንኛውም የ14 ቀን የገቢ ጊዜ ውስጥ በስራ ላይ ላሳለፉት ጊዜ ዝቅተኛውን ገቢ እንዳልተቀበሉ ካመኑ፣ እዚህ ውስጥ ገብተው Lyft 
Supportን በማግኘት ተጨማሪ ማካካሻ ከLyft መጠየቅ ይችላሉ። እንደዚህ ዓይነት ጥያቄ ከቀረበ በኋላ፣ Lyft የ14 ቀናት የገቢ ጊዜ 
ገቢዎን ይገመግማል፣ እናም ዝቅተኛውን ገቢ እንዳላገኙ ካወቀ፣ ለእንደዚህ አይነት ጊዜ የሰዓት ገቢ ወለል መቀበልዎን ለማረጋገጥ 
ተጨማሪ መጠን ይከፍልዎታል። 
 
ሌሎች ጉዳዮች ወይም ስጋቶች ካሉዎት፣ የLyft ድጋፍ ሰጪ ቡድን ሊያግዝዎ እዚህ አለ። በማንኛውም ጊዜ የLyft ድጋፍ ሰጪ ቡድንን 
እዚህ ማነጋገር ይችላሉ። 

https://www.lyft.com/drive/rate-card
https://help.lyft.com/hc/ru/all/articles/115012923167-Express-Pay
lyftdriver://weekly_earnings_breakdown/
lyftdriver://driver_payment/
https://help.lyft.com/hc/en-us/all/requests/loginprompt?ticket_form_id=724707
https://help.lyft.com/hc/en-us/all/requests/loginprompt?ticket_form_id=724707

